
古鏡篇

作者：陳陶　唐

本作品收錄於《全唐詩/卷745》

紫皇玉鏡蟾蜍字，墮地千年光不死。

發匣身沈古井寒，懸臺日照愁成水。

海户山窗幾梳綰，菱花開落何人見。

野老曾耕太白星，神狐夜哭秋天片。

下國青銅旋磨滅，迴鸞萬影成枯骨。

會待摶風雨泬寥，長恐莓苔蝕明月。

此唐朝作品在全世界都属于公有领域，因为作者逝世已经超过100年，且作品于1931年1

月1日之前出版。

